
Budaya Popular dalam Masyarakat Melayu: 
Analisis Perspektif Hukum Islam

Penulis:
Muhammad Khairul Hafiz Noor Hissham1, 

Mohd Anuar Ramli2, Syed Mohd Jeffri Syed Jaafar3

Email:
mohdanuar@um.edu.my2, syedjeffri89@um.edu.my3

Abstrak:  Fenomena budaya popular merupakan suatu realiti yang tidak dapat dipisahkan 
dalam sistem sosial dan budaya sesebuah masyarakat. Perkembangannya bertambah rancak 
dengan revolusi industri dan ledakan kemajuan teknologi maklumat serta komunikasi. 
Lantas mendorong kepada penyaluran budaya asing secara terbuka, bebas, tanpa sempadan 
dan disambut dengan peniruan serta peminjaman budaya oleh pihak lain. 
Di Malaysia, penularan budaya popular dari luar ini secara tidak langsung mengancam 
sistem nilai, norma sosial serta budaya asli masyarakat setempat. Selain itu, ia turut 
menimbulkan persoalan berkaitan hukum Islam kerana melibatkan unsur penyerupaan 
(tashabbuh) yang dilarang. Sehubungan dengan itu, kajian ini menfokuskan terhadap 
analisis budaya popular terpilih yang menjadi ikutan khusus dalam kalangan masyarakat 
Melayu Islam pada masa kini. Antaranya amalan bridal shower, swafoto kematian, fotografi 
pra-perkahwinan dan juga hiburan seperti K-pop, tarian rave dan Tik-Tok. Bagi mencapai 
objektif kajian, penulis mengaplikasi reka bentuk kajian kualitatif sepenuhnya dalam 
mengumpul dan menganalisis data. Data-data kajian dikumpul berdasarkan kajian 
kepustakaan melalui dokumen bercetak (bertulis) dan tidak bercetak (visual). Data yang 
dikumpul telah dianalisis kandungannya. Penulis turut menggunakan pendekatan al-urf 
bagi menentukan status amalan budaya popular dalam kalangan masyarakat Melayu sama 
ada diklasifikasikan sebagai amalan yang saī (diterima) ataupun fāsid (ditolak). 
Hasil kajian mendapati, terdapat budaya popular yang mendatangkan manfaat dan 
berimpak positif kepada masyarakat tempatan. Justeru budaya dalam kategori ini adalah 
diterima dan hukumnya adalah harus. Sebaliknya, budaya popular yang mendorong 
tindakan hedonistik, melanggar batasan syarak serta bertentangan dengan nilai serta norma 
hidup masyarakat tempatan diklasifikasikan sebagai suatu amalan yang ditolak kerana 
boleh membawa kepada kepincangan dalam kehidupan masyarakat. Sehubungan dengan 
itu, masyarakat Islam perlu berhati-hati dalam peniruan dan pengamalan budaya popular 
masyarakat asing agar terhindar daripada larangan Syarak dan batasannya.

Huruf  Arab Nama Huruf  Latin
ا,ء alif a,’
ب bā’ b
ت tā’ t
ث thā’ th
ج jīm j
ح hā’ ḥ�
خ khā’ kh
د dāl d
ذ dhāl dh
ر rā’ r
ز zay z
س sīn s
ش shīn sh
ص ṣād ṣ�
ض ḍād ḍ�
ط ṭā’ ṭ�
ظ ẓā’ ẓ�
ع ‘ayn ʿ
غ ghayn gh
ف fā’ f

ك kāf k
ل lām l
م mīm m
ن nūn n
و waw w
ه hā’ h
ي yā’ y
ة tā’  marbūṭah h,t

ii.	 Huruf  Vokal

Vokal Huruf  Arab Huruf  Latin

Pendek
(fathah) a

(dammah) u
(kasrah) i

Panjang
آ ā 
ُ
وُُاُ ū
ُ
يُُ اُ ī

Diftong

ُ
وُُاُ aw
ُ
يُُ اُ ay
يُُ iy/ī
وُُ uww

Catatan:

Format penulisan  ini adalah berpandukan Buku Panduan Penulisan 
Ilmiah Akademi Pengajian Islam Universiti Malaya (2012), Edisi 
Ketiga.

PRAKATA

Fenomena budaya popular merupakan suatu realiti yang tidak dapat 
dipisahkan dalam sistem sosial dan budaya sesebuah masyarakat. 
Perkembangannya bertambah rancak dengan revolusi industri dan 
ledakan kemajuan teknologi maklumat serta komunikasi. Lantas 
mendorong kepada penyaluran budaya asing secara terbuka, bebas, 
tanpa sempadan dan disambut dengan peniruan serta peminjaman 
budaya oleh pihak lain. 

Di Malaysia, penularan budaya popular dari luar ini secara tidak 
langsung mengancam sistem nilai, norma sosial serta budaya asli 
masyarakat setempat. Selain itu, ia turut menimbulkan persoalan 
berkaitan hukum Islam kerana melibatkan unsur penyerupaan 
(tashabbuh) yang dilarang. Sehubungan dengan itu, kajian ini 
menfokuskan terhadap analisis budaya popular terpilih yang menjadi 
ikutan khusus dalam kalangan masyarakat Melayu Islam pada masa 
kini. Antaranya amalan bridal shower, swafoto kematian, fotografi 
pra-perkahwinan dan juga hiburan seperti K-pop, tarian rave dan 
Tik-Tok. Bagi mencapai objektif  kajian, penulis mengaplikasi 
reka bentuk kajian kualitatif  sepenuhnya dalam mengumpul dan 
menganalisis data. Data-data kajian dikumpul berdasarkan kajian 
kepustakaan melalui dokumen bercetak (bertulis) dan tidak bercetak 
(visual). Data yang dikumpul telah dianalisis kandungannya. 
Penulis turut menggunakan pendekatan al-’urf bagi menentukan 
status amalan budaya popular dalam kalangan masyarakat Melayu 
sama ada diklasifikasikan sebagai amalan yang sahih (diterima) 
ataupun fāsid (ditolak).

Hasil perbincangan mendapati, terdapat budaya popular yang 
mendatangkan manfaat dan berimpak positif  kepada masyarakat 

tempatan. Justeru budaya dalam kategori ini adalah diterima 
dan hukumnya adalah harus. Sebaliknya, budaya popular yang 
mendorong tindakan hedonistik, melanggar batasan syarak serta 
bertentangan dengan nilai serta norma hidup masyarakat tempatan 
diklasifikasikan sebagai suatu amalan yang ditolak kerana boleh 
membawa kepada kepincangan dalam kehidupan masyarakat. 
Sehubungan dengan itu, masyarakat Islam perlu berhati-hati dalam 
peniruan dan pengamalan budaya popular masyarakat asing agar 
terhindar daripada larangan Syarak dan batasannya.

1

PENDAHULUAN

Hukum merupakan arahan (khitāb) Tuhan yang mempunyai kaitan 
dengan perilaku manusia. Ia terkandung dalam wahyu yang menjadi 
aturan dan dasar bagi panduan hidup mukalaf. Proses pembinaan 
hukum Islam didasari dengan tiga unsur teras iaitu wahyu, manusia 
dan realiti persekitaran setempat. Berdasarkan unsur-unsur 
tersebut, sesuatu nilai hukum itu tidaklah bersifat rigid, bahkan 
fleksibel menepati sifat al-murūnah (anjal) bagi syariat Islam. Hal 
ini kerana, tabiat kehidupan manusia itu yang bersifat dinamik dan 
sentiasa berkembang dalam memastikan keperluan hidup mereka 
mampu mengadaptasi perubahan zaman dan keadaan semasa. 

Kehidupan manusia yang dinamik dapat dilihat pada perubahan 
terhadap laku-perbuatan masyarakatnya. Perubahan tersebut 
membawa kepada perubahan cara dan gaya kehidupan seharian 
mereka yang akhirnya membawa kepada perubahan budaya. 
Pembentukan sesuatu budaya bentuk baru dalam kalangan 
masyarakat sangat berkait rapat dengan proses sosial. Antara proses 
sosial tersebut melibatkan proses asimilasi1, akulturasi2, realiti 
semasa dan tuntutan setempat masyarakat. Tambahan lagi, bagi 
konteks negara Malaysia yang masyarakatnya hidup dalam keadaan 
majmuk berbilang bangsa dan agama menjadikan mereka lebih 
bersifat terbuka. Ini kerana, terdapat dakwaan yang menyatakan 
bahawa penduduk berbilang bangsa kelihatan lebih mudah 
terpengaruh, dan melakukan perubahan. Masyarakat yang terdiri 
daripada penduduk yang mempunyai latar belakang etnik yang 

1Asimilasi: Pemaduan bermacam-macam jenis atau berbagai-bagai unsur menjadi satu (pemaduan 
unsur-unsur kebudayaan yang berlainan menjadi satu kebudayaan).
2Akulturasi: Penyerapan unsur-unsur kebudayaan dari satu budaya kepada budaya lain.

Setiap masyarakat sama ada lambat atau cepat tidak terkecuali 
daripada mengalami perubahan budaya.46 Fenomena globalisasi yang 
semakin rancak pada hari ini telah menyebabkan pengaliran pelbagai 
unsur baru dan nilai budaya asing secara bebas dalam sistem sosial 
masyarakat global. Antara unsur seperti yang dimaksudkan ialah 
unsur budaya popular. Penularan unsur budaya ini menjadi suatu 
fenomena yang memperlihatkan ciri-ciri penghidupan masyarakat 
dalam bentuk gaya hidup baru dan moden. Kemunculan budaya 
ini mempunyai sejarah dan latar belakang perkembangannya yang 
tersendiri. Budaya popular secara umum boleh difahami sebagai 
suatu perkara atau aktiviti-aktiviti kegemaran ramai yang kini giat 
disalurkan melalui media massa. Kemunculan budaya popular yang 
disambut baik oleh kelompok masyarakat pastinya meninggalkan 
dampak moral-sosial yang tersendiri ke atas kehidupan seharian 
mereka. 

Kemunculan dan pertumbuhan budaya popular baharu dalam 
sistem sosial mempunyai pro dan kontra terhadap kehidupan 
bermasyarakat sama ada membawa kebaikan atau sebaliknya yang 
boleh mendatangkan keburukan terhadap kehidupan masyarakat. 
Apa yang menjadi kepastian, impak kemunculannya dilihat mampu 
mengkonstruk jati diri baru masyarakat terutama dalam kalangan 
kelompok muda mudi.47 Maka, bahagian ini secara khususnya akan 
membahaskan berkenaan dengan konsep, ciri-ciri dan beberapa 

46Shaliza Binti Dasuki et al., “Perkembangan Budaya Popular dan Perubahan Sosio-Budaya Pasca 
Moden: Adaptasi Budaya Asing dalam Perkahwinan Melayu,” (makalah, International Conference 
on Malay Heritage and Civilisation, 16 Disember 2015), 1.
47Rizky Hafiz Chaniago dan Fuziah Kartini Hassan Basri, “Budaya Popular dan Komunikasi: Impak 
Kumpulan Slank Terhadap Slankers di Indonesia,” Malaysian Journal of  Communication 27 (1), 
(2011), 94.

KONSEP BUDAYA 
POPULAR

Dalam keadaan yang sedar atau tidak, sesuatu pilihan berkenaan 
cara dan gaya dalam kehidupan seharian kita dari dulu sehingga 
kini mempunyai kaitan rapat dengan pengaruh budaya popular yang 
tular dalam sistem sosial. Realiti yang berlaku ini bukanlah suatu 
perkara baru. Ini kerana, secara semula jadinya, manusia itu saling 
mempengaruhi di antara satu sama lain dalam kehidupan seharian 
yang akan mempengaruhi pembentukan sistem nilai (etos)83 mereka. 
Maka, dalam proses memahami tentang budaya popular, ciri-ciri 
budaya ini perlu diperjelaskan agar perbincangan dan penulisan 
menjadi lebih jelas dan tidak menimbulkan kekeliruan. Maka, bagi 
ciri-ciri budaya popular secara umumnya adalah seperti berikut;

1.	 Melahirkan Fenomena Ikutan

Budaya popular meliputi perkara-perkara dalam semua aspek 
kehidupan manusia. Berdasarkan realiti, kemunculannya lebih 
tertumpu pada perkara hiburan sehingga menimbulkan fenomena. 
Hal ini kerana, aspek hiburan adalah perkara yang diminati 
oleh majoriti masyarakat. Dunia tanpa sempadan telah banyak 
merancakkan lagi pengaliran secara bebas informasi dan unsur-
unsur budaya baru dalam kehidupan masyarakat. Unsur-unsur ini 
seterusnya dipopularkan secara meluas melalui saluran media massa 
sehingga berjaya membentuk suatu budaya yang popular dalam 
kalangan masyarakat.84 Justeru, cita rasa masyarakat mempunyai 
peranan besar yang menjadi penentu kepada corak pembentukan 
budaya popular. Nilai dan permintaan semasa yang tersebar dalam 

83Etos: Sifat, ciri dan pandangan hidup bagi sesuatu bangsa.
84Obiageli Pauline Ohiagu dan Victor Ogbonnaya Okorie, “Social Media: Shaping and Transmitting 
Popular Culture,” Covenant Journal of  Communication 2 (1), (2014), 93-96.

CIRI-CIRI BUDAYA 
POPULAR

Budaya popular mempunyai sejarah dan latar belakang 
perkembangannya yang tersendiri. Perkembangan budaya popular 
ini berlaku dalam keadaan yang pelbagai. Menurut Wan Abdul 
Kadir97, Manfred B. Steger98 dan Willbert E. Moore99 yang 
membincangkan berkaitan faktor kemunculan budaya popular 
dalam kalangan masyarakat menjelaskan bahawa hakikat yang 
tidak dapat disanggah dalam kehidupan ini ialah fenomena 
globalisasi telah menjadikan kehidupan dunia tanpa sempadan 
yang membolehkan pemindahan unsur dan nilai budaya asing 
dilakukan secara bebas tanpa batasan. Pernyataan ini seterusnya 
dikuatkan dengan kajian-kajian semasa seperti yang dilakukan oleh 
Mohd Yuszaidy Mohd Yusoff100, Baharuddin H. Puteh101, Zarqa 
Azhar102. Menurut mereka, fenomena globalisasi adalah fenomena 
yang menyentuh dan menekan pelbagai aspek (multifaceted) 
dalam kehidupan manusia. Adlina Ab. Halim103 melalui kajiannya 
menyatakan bahawa perkara ini disebabkan oleh berlakunya 

97Wan Abdul Kadir, Budaya Popular dalam Masyarakat Melayu Bandaran, (Kuala Lumpur: Dewan 
Bahasa dan Pustaka, 1988), 7.
98Manfred B. Steger, Globalization A Very Short Introduction: Globalisasi Pengenalan Ringkas, terj. Azmi 
Amad, (Kuala Lumpur: Institut Terjemahan & Buku Malaysia), 87-102.
99Willbert E. Moore, The Social Change: Perubahan Sosial, terj. Cheu Hock Tong, (Kuala Lumpur: 
Dewan Bahasa dan Pustaka, 1986), 131.
100Mohd Yuszaidy Mohd Yusoff  dan Muammar Ghaddaffi Hanafiah, “Impak Media Baharu Terhadap 
Sistem Nilai Masyarakat Melayu di Malaysia,” Malaysian Journal of  Communication 31 (2), (2015), 
33-46.
101Baharuddin H. Puteh dan Mohamad Nazli H. Omar, “Islam dan Kebudayaan Melayu di Era 
Globalisasi di Malasyia,” Jurnal Sosial Budaya: Media Komunikasi Ilmu-ilmu Sosial dan Budaya 10 (1), 

Penerimaan unsur budaya popular dalam kalangan masyarakat 
pastinya meninggalkan impak sama ada positif  mahupun negatif. 
Sebagaimana yang sedia maklum, setiap fenomena yang melanda 
kehidupan masyarakat mempunyai faktornya yang tersendiri. 
Faktor-faktor ini pula boleh dibahagikan kepada dua bahagian, iaitu 
faktor dalaman (internal) dan faktor luaran (external). Pertamanya 
bagi faktor luaran, ia adalah faktor di luar masyarakat itu sendiri 
yang menyebabkan budaya popular ini berjaya mendapat tempat 
dalam kalangan majoriti mereka. Manakala bagi faktor dalaman 
pula, merupakan faktor yang bersumberkan daripada masyarakat itu 
sendiri. Faktor ini sama ada melalui individu, kelompok masyarakat 
atau institusi-institusi sosial seperti majlis keramaian, penganjuran 
program-program tertentu dan sebagainya.132

Bagi faktor luaran, antara yang menjadi pendorong utama kepada 
penerimaan budaya popular dalam kalangan masyarakat ialah proses 
globalisasi.133 Peningkatan proses globalisasi lebih-lebih lagi pada 
masa kini secara tidak langsung telah membawa kepada beberapa 
perubahan dalam kehidupan masyarakat yang merentasi pelbagai 

132Wan Abdul Kadir, Transmisi Budaya Popular, 5.
133Wan Abdul Kadir, Budaya Popular dalam Pembangunan Masyarakat dan Budaya Melayu, 6

FAKTOR 
PERTUMBUHAN 

BUDAYA POPULAR 
DALAM SISTEM 

SOSIAL MASYARAKAT

Budaya Popular 1.indd   43Budaya Popular 1.indd   43 19-Sep-24   2:46:55 PM19-Sep-24   2:46:55 PM



51

Fenomena budaya popular yang melanda dunia masa kini sedikit 
sebanyak telah memberi kesan dalam kehidupan masyarakat sehari-
hari. Fenomena ini seperti yang dinyatakan oleh Wan Abdul Kadir 
sebagai suatu arus pengaliran budaya moden yang berpontensi 
mempengaruhi nilai-nilai sosial masyarakat setempat. Dalam kajian 
sosiologi, budaya popular berkait rapat dengan istilah ‘urban product’ 
yang merujuk kepada suatu bentuk budaya baharu dan moden. Oleh 
demikian, fenomena pengaliran budaya moden di peringkat global 
secara meluas tanpa batas meninggalkan impak tersendiri terhadap 
gaya hidup masyarakat masa kini. Negara Malaysia sebagai sebuah 
negara sedang membangun antara tidak terkecuali menerima 
tempias impak tersebut yang membawa kepada perubahan gaya 
hidup masyarakat tanpa mengira kelas sosial.146 Hal ini kerana, 
unsur budaya tersebut dilihat semakin mendapat tempat sehingga 
menjadi sebahagian daripada keperluan baru bagi hidup masyarakat 
moden masa kini.147 Dari sudut lain, keadaan tersebut juga dilihat 
boleh mempengaruhi peradaban sesebuah masyarakat. Oleh yang 
demikian, realiti ini jika tidak diurus sebaiknya akan membawa 
kepada kepincangan dalam sistem sosial sesebuah masyarakat.

146Wan Abdul Kadir, Budaya Popular dalam Pembangunan Masyarakat dan Budaya Melayu, (Kuala 
Lumpur: Universiti Malaya, 2003), 6-8
147Ibid., 47

Fenomena kemunculan budaya popular dalam sistem sosial 
masyarakat tempatan pada masa kini dilihat semakin rancak. 
Realiti ini menuntut kepada usaha para pengkaji syarak melakukan 
proses penilaian dengan menganalisis nilai serta unsur pengamalan 
budaya tersebut. Usaha ini begitu penting kerana penyelesaian 
hukum berkaitan budaya popular terkait dengan elemen sosiologi 
iaitu menyentuh tentang latar belakang sistem sosial masyarakat 
tempatan. Pengabaian kepada usaha ini boleh menimbulkan 
kepincangan dalam hidup masyarakat setempat.217 Malah, ia juga 
boleh menjatuhkan reputasi syariat Islam yang dinamik dan sesuai 
sepanjang zaman dalam menjamin kebajikan manusia. Maka, 
merujuk kepada alat analisis pengamalan budaya popular, antara 
sumber penentuan hukum Islam yang sesuai dalam pembendaharaan 
syarak ialah instrumen al-ʿurf.

Dalam perbincangan berkaitan autoriti al-ʿurf sebagai sumber 
penentuan hukum Islam bercirikan setempat, penulis mendapati 
bahawa, perkara yang sering diketengahkan ialah kepentingan 
untuk mengambil kira ʿurf  dalam proses penentuan dan 
penyelidikan hukum Islam seperti yang ditekankan dalam tulisan 

217Komaruddin Hidayat, Agama untuk Peradaban: Membumikan Etos Agama dalam kehidupan. (Jakarta: 
Pustaka Alvabet, 2019), 24-26.

Fenomena budaya popular adalah suatu realiti yang tidak boleh 
dinafikan kehadirannya dalam kehidupan manusia. Pertumbuhan 
budaya ini berlaku dalam pelbagai variasi selari dengan perubahan 
masa yang berlaku. Malah, realiti dunia tanpa sempadan pada hari 
ini merancakkan lagi pertumbuhan budaya popular. Perkara ini 
berlaku kesan daripada pengaliran informasi tanpa batasan dalam 
kehidupan masyarakat. Ikutan demi ikutan masyarakat terhadap 
budaya popular adalah kesan daripada proses interaksi yang 
berlaku. Proses interaksi ini berlaku dalam sistem sosial daripada 
individu kepada individu seterusnya membentuk suatu kelompok 
sama ada dalam jumlah yang kecil atau besar. Budaya popular yang 
sedang menjadi ikutan ini seterusnya akan bertahan dalam tempoh 
yang berbeza.

Mohd Khairuddin Mohd Sallehuddin249, Nor Hashimah Jallaluddin 
250, Veldia Ardia251 telah membincangkan tentang pengamalan 
budaya bentuk baharu yang sedang popular dalam kalangan 
masyarakat setempat pada masa kini. Menerusi kajian Sharifah 

249Mohd Khairuddin dan Mohammad Fauzi, “Impian dan Realiti Majlis Perkahwinan Orang Melayu 
Masa Kini: Kajian Kes di Pinggir Bandar Kuala Lumpur,” 1-12
250Nor Hashimah Jallaluddin dan Zaharani Ahmad, “Hallyu di Malaysia: Kajian Sosiobudaya,” 
Malaysian Journal of  Communication 27 (2), (2011), 203-219
251Velda Ardia, “Drama Korea dan Budaya Popular,” Jurnal Komunikasi 2 (3), (2014), 1-10.

PENUTUP

Berdasarkan perkembangan yang dialami dalam kehidupan manusia, 
fenomena penularan budaya popular dalam sistem sosial sesebuah 
masyarakat bertambah rancak dari masa ke semasa. Malah, unsur 
budaya ini akan terus berkembang dan mengalami perubahan 
mengikut konteks serta arus permintaan yang menjadi tumpuan 
semasa (trending). Situasi ini turut memberi gambaran kepada para 
penulis akan kemunculan unsur dan permasalahan bentuk baru 
pada masa akan datang yang harus diberi perhatian secara serius. 
Ia bagi menangani tempias impak buruk budaya ini terhadap sistem 
sosial masyarakat setempat. Permasalahan semasa berkaitan budaya 
popular mempunyai pelbagai pendekatan analisisnya selari dengan 
disiplin kajian budaya yang bersifat multidisiplin. Pernyataan ini 
bertepatan dengan pengertian budaya yang mencakupi pelbagai 
aspek dalam kehidupan manusia. 

Secara umumnya, budaya popular yang merujuk pada masa kini ialah 
sebuah cara hidup berasaskan budaya arus perdana yang menjadi 
ikutan orang ramai tanpa mengira kelompok kelas sosial. Budaya 
ini berasaskan daripada bahan-bahan budaya yang diperdagangkan 
secara komersial dan seumpamanya melalui penyaluran media yang 
pelbagai mengikut perkembangan semasa sehingga menjadi simbol 
yang dikenali ramai.

Setelah dianalisis, setiap budaya popular mempunyai latar 
belakang isunya yang tersendiri. Bagi budaya popular yang tidak 
bertentangan dengan nas syarak dan tidak melanggar nilai serta 
norma hidup masyarakat tempatan Melayu Islam (khawāriq al-ʿādāt) 
diklasifikasi sebagai pengamalan yang saḥīḥ (diterima). Sebaiknya, 
budaya popular yang bertentangan dengan kedua aspek tersebut 
pula diklasifikasikan sebagai pengamalan yang fāsid (ditolak). 

